
    Василий Синицын 

 

ХИТРЕ ТӖРӖ 

 

Уҫӑ кантӑк умӗнче 

Пӗчӗк хӗрача ларать. 

Ун хаваслӑ питӗнче 

Хӗвел ҫути вӑй вылять. 

Питӗ тимлӗ вӑл ӗҫлет – 

Вӗренесшӗн тӗрлеме. 

Пирӗн Нина пӗчӗклех 

Юратать ҫав ӗҫлеме. 

Юр пек шурӑ ал шӑлли 

Нина тытнӑ аллине. 

Ретӗн-ретӗн сас палли 

Ӳкерет вӑл ун ҫине. 

Пурҫӑн ҫиплӗ кӗмӗл йӗп 

Пир ҫинче йӗрленӗҫем 

Тӗрри лайӑх пулнипе 

Йӑл кулаҫҫӗ тутисем. 

Амӑш панӑ катан пир 

Пит илемлӗн курӑнать. 

Хаклӑ сӑмах – «Пултӑр мир!» - 

Таҫтанах ҫиҫсе тӑрать. 

